
    12-август  Къурбанд суварин югъ я
                    ТЕБРИК

                                   Играми районэгьлияр!
За квез пак тир Къурбанд

сувар рикIин сидкьидай
мубаракзава. Инсанри и
суварихъ галаз гележег хъсанди
хьунин патахъай чпин умудар
алакъалу ийизва, Аллагь-
тааладивай чпин рикIериз
сабурар гун тIалабзава.

Къуй и сувари куь кIвалериз
шадвал, генгвал гъурай. Къуй
ада дарда авайбурун патахъай
къайгъударвал авун, мергье-
метлувал къалурун герек тирди
куь рикIел мад сеферда хкурай.

Къени хиялрал ва крарал гьалтайла инсанар тупламишзавай,
мусурманар патал пакди тир сувари къуй гьар са кIвализ шадвал ва
сад-садан гъавурда акьунин гьалар гъурай, чи рикIер чимивилив
ацIуррай.

И экуь йикъара заз вири районэгьлийрихъ мягькем сагъламвал,
ислягьвал, хушбахтвал, яратмишунрин зегьметда агалкьунар хьана
кIанзава.

«Сулейман-Стальский район» муниципальный райондин Кьил
Н. Абдулмуталибов.

Важиблу месэлайриз килигна2-августдиз Дагъус тан Рес-
публикадин Кьилин ва ДР-дин
Гьукуматдин Администрациядин
руководитель Владимир Иванова
видеоконференциядин режимда
аваз совещание кьиле тухвана.

Совещание муниципальный
районрин ва шегьеррин кьи-
лерин, абурун заместителрин ва
мас а жавабдар работникрин
иштираквал аваз кьиле фена.

И мярекатда чи райондин Кьил
Нариман Абдулмуталибова,
райадминистрациядин Кьилин
заместителар тир Лацис  Оруд-
жева ва Аким Жаватова, архи-
тектурадин, эцигунрин ва ЖКХ-
дин отделдин начальник Виталий
Алис енова,  райондин инфор-
магентс тводин руководитель
Жабраил Асланова ва «УМИЗ»
МБУ-дин начальникдин за-
меститель Замир Гьажимирзоева
иштиракна.

Совещанидин кIвалахдин
сергьятра аваз ДР-дин сергьятда
авай газ чара ийизвай с етрин
инвентаризация авун кьиле физвай
ва гьакIни иеси авачир газрин
с етар муниципальный теш-
килатрин хсусиятдиз элкъуьрунин
ихтияр къачунин патахъай, чилин
участокрин ва капитальный

эцигунрин гьукуматдин ка-
дас тровый къимет гун кьиле
тухузвай гьалдикай, Федеральный
информациядин адрес дин
къурулуш (ФИАС) авай ва ам
ацIурун кьиле физвай гьалдикай,
гьакIни Дагъустан Республикадин
с ергьятда телерадиовещание
цифровой къайдадал элячIунин
жигьетдай тухванвай кIвалахдин
нетижайрикай ихтилат кьиле фена.

Совещанидин нетижайрай
Владимир Иванова вири жа-

вабдар кс ариз  вири рекьерай
кIвалах активламишуниз эвер
гана.  И къайдадин нубатдин
с овещание алай гьафтеда, 9-
августдиз, кьиле тухун пландик
кутуна. Анал гайи тапшуругъар
кьилиз акъудун кьиле физвай гьал
веревирд ийида.

Селекторный совещанидал
къейд авур вири мес элайриз
райадминис трациядин аппа-
ратдин совещанидал килигда.

Совещанияр кьиле тухвана2-авгус тдиз Дагъус тан
Рес публикадин Гьукуматдин
Председателдин заместитель – ДР-
дин образованидин ва илимдин
министр Уммупазиль Омаровади
видеоконференциядин режимда
аваз совещание кьиле тухвана.

И мярекатда чи райондин Кьил
Нариман Абдулмуталибова, адан 1-
заместитель Лацис Оруджева, РУО-

дин начальникдин везифаяр
тамамарзавайди тир Гьуьс ейн
Шихбабаева, ГО-дин ва ЧС-дин
отделдин начальникдин заместитель
Къазиагьмед Абумуслимова, ОНД-
дин Хив,  Агъул,  Кьурагь ва
Сулейман-Стальский районрин II-
нумрадин ПР-дин Россиядин МЧС-
дин ДР-да авай УНД ПР ГУ-дин
с тарший дознователь Виталий
Керимханова ва АС-динни ЖКХ-
дин отделдин начальник Виталий
Алисенова иштиракна.

Уммупазиль Омаровади «150
школ» рес публикадин проект

уьмуьрдиз кечирмишунин кIвалах
йигинарун ис темишна.  Вице-
премьерди республикадин му-
ниципалитетрин рикIел и про-
ектдин яшайишдин метлеблувал, ам
уьмуьрдиз кечирмишунин
тайинарнавай вахтарал кIевелай

амал авунин важиблувал къейдна.
«Школайра ремонтрин кIва-

лахар кIелунин цIийи йис
башламишдалди акьалтIарун герек
я.  Графикдилай ва рекьерин
картадилай къециз элячIуниз рехъ
гана кIандач. И проект уьмуьрдиз
кечирмишун рес публикадин
Кьилин хсуси гуьзчивилик квайди
я», - къейдна ада.

Уммупазиль Омаровади кьетIен
фикир образованидин идараяр
цIийи 2019-2020-кIелунин йисаз
гьазуруниз, абурни алай йисан 15-
августдалди акьалтIарун герек я,

гьакIни медицинадин кабинетриз
лицензияр къачунин месэлайриз
гана.

Вице-премьердин гафарикай
хкатайвал, проект уьмуьрдиз
кечирмишунин вахтарал амал
авунин мураддалди ихьтин
совещанияр гьар гьафтеда кьиле
тухуда. Ремонтрин кIвалахар
акьалтIарунихъ галаз алакъалу яз
абуру чкайрал фена ахтармишунар
кьиле тухуда.

                   ***
5-авгус тдиз райадминис т-

рацияда райондин Кьил Нариман
Абдулмуталибован регьбервилик
кваз администрациядин аппаратдин
рабочий совещание кьиле фена.

Анал 2-авгус тдиз ДР-дин
Кьилин ва Гьукуматдин Адми-
нис трациядин руководитель
Владимир Иванова ва ДР-дин
образованидин, илимдин министр
Уммупазиль Омаровади кьиле
тухвай селекторный совещанийрал
къарагъарай месэлаяр веревирд
авуна.

Райондин Кьили образованидин
организацийра ремонтрин кIва-
лахар цIийи кIелунин йис
алукьдалди акьалтIарун,  до-
рожный картадилай ва графикдилай
къециз экъечI тавун герек тирди
лагьана, и проект республикадин
Кьилин гуьзчивилик квайди рикIел
хкана, талукь тир къуллугърин
руководителриз тапшуругъар гана.

      Гьазурайди – А. Камилов

КIвалахдилай рази яз амукьна
Алатай гьафтеда муниципальный райондин Кьил Нариман

Абдулмуталибов жавабдар работникарни галаз Вини СтIалрин
юкьван школадиз  мугьман хьана.

Ана 2 гектардилай виниз чилел багъ кутунва ва гьар жинсинин
емишдин къелемар битмишарун патал къелемлух (питомник)
кутунва. Асул гьисабдалди шуьмягъин, хутун, ичин, чуьхверин,
чумалин, кицикин, хурмадин, хатрутин ва маса къелемар акIурнава.
Участок элкъуьрна кIевирнава, дигидай яд ава. Мадни а кар къейд
ийиз кIанзава хьи, школади гьар йисуз анай хъсан бегьерни кIватI
хъийизва. КIватI хъувур бегьер школада кIелзавай аялриз хуьрекар
недайла гузва ва гьакIни чкадал маса гузва. Хьайи хийир школадин
менфятдиз ишлемишзава.

Школадихъ галай территориядизни килигайдалай гуьгъуьниз
райондин Кьил Нариман Абдулмуталибов а чилин участок авай
гьалдилай рази яз амукьна ва анаг райондин амай школайризни чешне
хьун герек тирди къейдна, са бязи меслятарни къалурна.

Школадихъ галай участокда хъсан бегьер гудай багъ арадал
гъанва. Ам аялриз биологиядин, природоведенидин ва зегьметдин
тарсара практикадин к1валах тухудай гьакъикъи центрдиз элкъвенва.
Са шакни алачиз, ина битмишарзавай экологиядин жигьетдай михьи
продуктри аялрин сагъламвилизни еке таъсир ийида, школадизни
финансрин рекьяйни куьмек гуда. Им образованидин амай
тешкилатризни хъсан чешне я. Ихьтин багълар гьар са школадихъ
хьун герек я, - къейдна райондин Кьили.

                                                                                                  (чи корр.)

Адет яз, са кьадар рекьиз фейила,
гьар са кас элкъвена кьулухъ килигда,
фейи мензил, авур кIвалахар, алакьай
крар веревирдда. Ингье, ери-бине
Хутаргърин хуьряй тир,
Кьасумхуьруькай кьвед лагьай ватан
хьанвай Ягъибег Рамазанович
Ягъибеговни уьмуьрда 74 йисан
рекьиз фенва. Лугьуз жеда хьи, и рехъ
баркалла алайди, хуьр-район патал
аферин къведай крар авурди хьана, и
рехъ ада давамни ийизва.

- Яшар Аллагьдилай, кьуьзуьвал
жувалай аслу я, - лугьузва Ягъибег
Рамазановича. – Заз кьуьзуьвиликай
фикирдай вахт авач.

Гьакъикъатдани, авур кIвалахриз,
къазанмишай агалкьунризни килиг
тавуна, Я. Ягъибегова хуьруьн ва
райондин общественный уьмуьрда
активвилелди иштиракун, жегьилрин
арада тербиядин, несигьатдин кIвалах
тухун давамзава. Кьилди къачуртIа,
райондин Общественный палатадин
предс едателдин замес титель,
агъсакъалрин Советдин член яз, Я.
Ягъибегова районда общественный ва
несигьатчивилин еке кIвалах тухузва,
районда ва республикада тухузвай
мярекатра иштиракзава.

Гьелбетда, Я. Ягъибегов ва ада
производс твода къазанмишай
агалкьунар гзафбуруз чида, аквазва.
ЯтIани, агъадихъ заз гьуьрметлу
районэгьлидикай чи газет
кIелзавайбуруз суьгьбет ийиз
кIанзава.

Ягъибег Ягъибегов 1945-йисан 20-
августдиз вичихъ еке ва баркаллу
тарих авай Хутаргърин хуьре дидедиз
хьана. Хуьруьн школа акьалтIарай
жегьилди 1964-1967-йисара ГДР-да
(Германиядин Демократический
Республика) Советрин армиядин
жергейра къуллугъна. 1979-йисуз
Махачкъала шегьерда Дагъустандин
политехничес кий техникум
акьалтIарай жегьил пешекарди вичин
зегьметдин рехъ Кьасумхуьруьн
консервиярдай заводда бригадирвиле
кIвалах авунилай башламишна.
Лагьана кIанда, Ягъибег Рамазановича
вичин уьмуьрдин цIусад йис гьа
девирда къудратлу ва зурба Советрин
Союздин промышленностдин
кIвенкIвечи карханайрин жергеда
хьайи Кьасумхуьруьн консервиярдай
заводдихъ галаз алакъалу авуна. ИкI,
Я. Ягъибегова 1971-1978-йисара
заводдин технологвиле ва 1978-1980-
йис ара заводдин цехдин
начальниквиле кIвалахна. Инал
«кIвалахна» зи фикирдалди тIимил я.
И кар къалурун яз, заз са бязи
мисалрал ва рекъемрал акъвазиз
кIанзава.

- Кьасумхуьруьн консервиярдай
заводди неинки чи республикадин,
гьакIни Советрин Союздин гзаф маса
шегьерар, гьабурукай яз Москва,
Ленинград хъсан еридин
продукциядалди таъминарзавай, -
суьгьбетзава Ягъибег Рамазановича.
– КIвалахда жезвай агалкьунрай
заводдиз 14 сеферда РСФСР-дин ва
I2 сеферда СССР-дин ЦК-дин гъиляй-
гъилиз къведай Яру пайдахар ганай.
И агалкьунрик жуван ва жув кьиле
аваз хьайи комсомолринни жегьилрин
сменадин ва консервиярдай цехдин
пайни хьунал за дамахзава.
Гьакъикъатдани бегьерлу, зегьметди
арадал гъайи нетижайри шадвал
кутадай, гьевес хкаждай йисар тир.
Абур садрани рикIелай фидач.

Я. Ягъибегова заводдин
комсомолрин организациядизни саки
10 йисуз регьбервал гана. Ана 200-
далай виниз членар авай. Комсомолрин
организация неинки районда, гьакIни
рес публикада промышленный

Баркалладин таж алайбур

Гьуьрметлу районэгьли
карханайрин вилик жергейра
авайбурукай сад тир.

Заводдин консервиярдай цехда
1970-1976-йисара комсомолринни
жегьилрин смена тешкилна, ана 70
касди кIвалахзавай. Сменадин
начальниквиле Ягъибег Рамазанович

тайинарна. Са сменада абуру 120-140
агъзур шартIунин банка консервияр
акъудзавай,  сезондин вахтунда
абурун кьадар мадни гзаф тир.

Ягъибег Рамазановича чаз
лагьайвал, заводдин комсомолрин
организация 1971-йисуз КПСС-дин
XXIX-с ъезд уьзуагъдаказ
къаршиламишун патал Вирисоюздин
соцсоревнованидик экечIна. Хъсан
нетижаяр къалурай организациядиз
ВЛКСМ-дин ЦК-дин секретарь
Сапегадин къул алай грамота ва рикIел
аламукьдай вымпель гана.

1980-йис уз , кIвалахдин
нетижайриз килигна, КПСС-дин
райкомдин бюродин къарардалди,
Ягъибег Рамазанович Кьасумхуьруьн
«Рычал-су» заводдин директорвиле
тайинарна. Ана кIвалах авур кьуд
йисан къене завод неинки районда,
гьакIни республикада кIвенкIвечи
карханайрин жергеда хьана. И йисара
заводда зегьмет чIугунин кIвенкIвечи
къайдаяр кардик кутуна, хуьрера
заводдин цехар ачухна, цIудралди
инсанриз кIвалахдин чкаяр арадал
гъана, санлай заводда акъудзавай
продукциядин кьадар кьвед-пуд
сеферда артухарна. Са шумуд йисуз
заводдин шикил райондин
Гьуьрметдин доскада хьана.

1984-2001-йисара Я. Ягъибегова
райондин ХООП-дин директорвиле
кIвалахна, и хелни вилик тухвана,
агалкьунар къазанмишна.

1990-йисарин эхирра ва 2000-
йис арин перестройка ва адан
«къазанмишунар» с ебеб яз ,
производстводин гзаф хилера,
гьабурукай яз хуьруьн майишатдани
гьалар четин хьана, гзаф карханаяр,
совхозар чкIидай гьалдиз атана.
Абурун арада са вахтара
республикада кIвенкIвечийрин
жергеда авай, Дагъустандин обкомдин
Верховный Советдин ва Министррин
Советдин гъиляй-гъилиз къведай Яру
пайдахдиз лайихлу хьайи
«Аламишинский» совхозни авай. Ана
директорар дегиш жезвай, гьалар
къайдадик акат хъийизвачир. И чIуру
гьал акур хуьруьн жемятди Я.
Ягъибеговавай с овхоздин
директорвилиз хтун, чкIизвай
майишатдин кьиле акъвазун тIалабна.
Хайи хуьруьхъ, райондихъ рикI
кузвай Я. Ягъибеговавай жемятдиз
«ваъ» лугьуз хьанач. Гьа икI, 2001-
йисан июлдин вацра, жемятдин
сходдал, Ягъибег Рамазанович
«Аламишинс кий» с овхоздин
директорвиле хкяна.

Хъс ан пешекаррикай,  хайи

хуьруьхъ, совхоздихъ рикI кузвай
инсанрикай ибарат тир «вичин
команда»» кIватIна, Я. Ягъибегов
кIвалахдив эгечIна, сифте нубатда, ада
зегьметдин низам мягькемарна,
уьзуьмлухар,  мехпаркда авай
машинар,  тракторар,  хуьруьн
майишатдин техника тар-мар авунин
кIвалах акъвазарна. Яваш-яваш
совхозда уьзуьмлухрин, магьсулрин
никIерин, помидорар цазвай саларин
ва гьасилзавай продукциядин кьадар
артухарна.

Совхоздин директорвиле кIва-
лахзавай йисара къазанмишай
агалкьунрай Я.  Ягъибеговаз
«Дагъустан Республикадин хуьруьн
майишатдин лайихлу работник»
лагьай гьуьрметлу тIвар гана.
Совхоздин директорвиле Ягъибег
Рамазановича 2009-йисалди гьа-
къисагъвилелди ва бегьерлудаказ
кIвалахна.

Райондин промышленностдин ва
хуьруьн майишатдин хилера яргъал
йисара кIвалах авунин нетижа яз Я.
Ягъибегов 1978-1984-йисара Кьа-
сумхуьруьн Советдин депутатвиле,
1998-2002-йисара Сулейман-
Стальс кий райондин Советдин
депутатвиле, райондин Собранидин
председателдин заместителвиле, 2010-
йисуз Дагъустандин халкьарин 3-
съезддин делегатвиле хкяна.

Дурумлу зегьметдай ганвай
наградаяр, грамотаяр, къиметлу
пишкешарни Ягъибег Рамазановичахъ
гзаф ава. Абурукай яз чавай «РСФСР-
дин недай-хъвадай шейэрин
промышленностдин отличник»»,
«РФ-дин потребкооперациядин
отличник», «Дагъустандин хуьруьн
майишатдин лайихлу работник»
тIварарин, РСФСР-дин Верховный
Советдин Президиумдин, ВЛКСМ-
дин ЦК-дин, Дагъустан Респуб-
ликадин, райондин администрациядин
Гьуьрметдин грамотайрин, В. И.
Ленинан 100 йисан юбилейдихъ галаз
алакъалу яз гайи «Бегьерлу
зегьметдай», «ЧIехи Октябрдин
социалистический революциядин 100
йис», «Зегьметдин ветеран» медалрин,
РСФСР-дин недай-хъвадай
промышленностдин министрдин тIвар
кхьенвай къизилдин сятинин, «1977-
ва 1978-йисара соцсоревнованида
гъалиб хьунай» знакрин тIварар кьаз
жеда.

Чна винидихъ лагьайвал, яшарни
хьанва, кIвалахда къазанмишай
агалкьунар ава лагьана, Я.  Р.
Ягъибегов секиндиз кIвале ацукьдай
кас туш. РикI алай «Акъвазай цихъ ни
агалтда», «КIвалахдик квачир мишер
муьрхъуь кьада» гафар тикрардай
Ягъибег Рамазанович гьамиша
гьерекатда авай, къайгъуйрик квай кас
я. Гьеле школада ва техникумда
кIелдай йисара спортдал машгъул
хьайи ада, лугьудайвал, «Кьуьзуь
кьилихъни» и рехъ давамарзава. ИкI,
2017-йисуз Я. Ягъибегова ГТО-дин
гзаф жуьрейрай (многоборьедай)
ветеранрин арада кьиле фейи
Дагъустан Республикадин чем-
пионатда иштиракна. Ана къалурай
нетижайрай Ягъибег Рамазанович РФ-
дин спортдин министерстводин
къизилдин значокдиз лайихлу хьана.

Вун уьмуьрда фейи рекьин
мензилар хьиз, вуна атIун хъийидай
рекьер-мензиларни бегьерлубур,
баркалла алайбур хьурай, гьуьр-
метлу Ягъибег Рамазанович!

                       Хазран Кьасумов

 Прокуратура разъясняет

Прокуратура Сулейман-Стальского
района разъясняет порядок рассмотрения
обращений граждан к административной
ответственности за неис полнение
требований ФЗ «О порядке рассмотрения
обращений граждан Российской
Федерации» от 02.05.2006 г. № 59-ФЗ

Право на обращение граждан в государственные органы и органы
местного самоуправления являетс я конс титуционным правом и
закреплено в ст. 33 Конституции Российской Федерации.

Для реализации данного права 02.05.2006 года был принят
Федеральный закон № 59-ФЗ «О порядке рас смотрении обращений
граждан Российской Федерации (далее Закон), в соответствии с которым
граждане РФ имеют право обращаться лично,  а также направлять
индивидуальные и коллективные обращения в государственные органы,
органы местного самоуправления и должностным лицам. Данное право
реализуется свободно и добровольно. Осуществление гражданами права
на обращение не должно нарушать права и свободы других лиц.
Рассмотрение обращений граждан осуществляется бесплатно.

Закон регулирует процедуру принятия или подачи обращения
гражданина в государственный орган и орган местного самоуправления,
а также порядок, сроки рассмотрения такого обращения государственным
органом и органом местного самоуправления, и дачи на него ответа. Так,
обращение, подается в письменном виде в государственный орган, орган
местного самоуправления,  в компетенцию которого входит решение
поставленных в обращении вопросов. Обращение подлежит регистрации
в течение трех дней с момента поступления в государственный орган или
орган мес тного с амоуправления и подлежат обязательному
рассмотрению в течение 30 дней с момента регистрации, с подготовкой
письменного ответа заявителю, который направляется по почтовому
адрес у,  указанному заявителем,  в  обращении.  В случае если в
компетенцию гос ударс твенного органа или органа мес тного
самоуправления не входит разрешение вопроса указанного в обращении,
оно в течение 7 дней с  момента регис трации направляетс я в
соответствующий орган или должностному лицу, в компетенцию которых
входит решение поставленных в обращении вопросов, с уведомлением
гражданина, направившего обращение, о переадресации обращения.

Также Законом закреплено право граждан по решению суда на
возмещение убытков и компенсацию морального вреда, причиненных
незаконным действием (бездействием) государственного органа, органа
местного самоуправления или должностного лица при рассмотрении
обращения и ответственность за нарушение требований Закона.

Помимо закрепленного Законом права гражданина на обжалование
решения, действия (бездействия) государственного органа и органа
местного самоуправления в порядке административного судопроизводства
путем подачи соответствующего заявления в суд общей юрисдикции,
законодатель предусмотрел   административную   ответственность
должнос тного   лица государственного органа и органа местного
самоуправления за нарушение порядка рассмотрения обращений.

Так, Федеральным законом № 199-ФЗ от 11.07.2011 года в Кодекс
Российской Федерации об админис тративных правонарушениях была
внесена статья 5.59, предусматривающая ответственность за нарушение
установленного законодательством Российской Федерации порядка
рас с мотрения обращ ения гр аждан д олжнос тными лицами
государственных органов и органов местного самоуправления. Согласно
санкции данной статьи должностное лицо, совершившее указное
админис тративное правонарушение,  может быть подвергнуто
административному наказанию в виде штрафа в размере от пяти до десяти
тысяч рублей.

Дела об административных правонарушениях, предусмотренных ст.
5.59 КоАП РФ, возбуждаютс я прокурором и направляются для
рассмотрения в мировой суд.

Таким образом, обращаясь к жителям Сулейман-Стальского района
разъясняю, что в случае, если порядок рассмотрения обращения был
нарушен должностным лицом государс твенного органа или органа
местного самоуправления, например, был нарушен порядок дачи ответа
на обращение, не соблюдена его письменная форма, сроки рассмотрения
обращения, передачи обращения на рассмотрение в другой орган без
обязательного уведомления заявителя о такой передаче или в других
случаях, заявитель вправе обратиться в прокуратуру с заявлением о
проведении проверки по факту нарушения порядка рассмотрения
обращения и привлечении должностного лица государственного органа
или органа мес тного с амоупр авления к админис тративной
ответственности.

Для этого необходимо написать заявление в прокуратуру Сулейман-
Стальского района на имя прокурора района Акимова Ф.З., в котором в
обязательном порядке указать: ФИО, домашний адрес и телефон, когда
и в какой .государственный орган или орган местного самоуправления
заявитель обращался и по какому вопросу, а также указать, чем нарушен
порядок рассмотрения обращения. К заявлению необходимо приложить
документы (при их наличии), подтверждающие доводы, в том числе копию
заявления. Обращение должно содержать просьбу лица о привлечении
должнос тного лица или органа мес тного самоуправления к
административной ответственности по ст. 5.59 КоАП РФ.

Старший помощник прокурора Сулейман-Стальского района
юрист 2 класса  Ш.Б. Мусаев

     Рекъемрин телевиденидал
                 элячIуникай
Федеральный ва республикадин массовый информациядин такьатра хабар

гайивал, 2019-йисан 14-октябрдилай Дагъустан Республика рекъемрин
(цифровой) телевиденидал элячIда. И жигьетдай Дагъустан федеральный 20
канал аналогдин телевиденидикай тамамдиз хкуддай эхиримжи (кьуд лагьай)
паюник акатнавай регионрин жергеда гьатнава. И кардин себебни чи
республика рекъемрин телевиденидал элячIуниз тамамдаказ гьазур тахьун я.

Лагьана кIанда, Россиядин телевиденидин ва радиовещанидин сеть (РТРС)
рекъемриз талукь тадаракар чкайрал тайинариз агакьнава, абур гьазур я.
Кар алайди ам я хьи, рекъемрин телевиденидал элячIуникай массовый
информациядин такьатри ва муниципалитетри (гьа жергедай яз Сулейман-
Стальский райондини) малуматар агакьариз са йисалай виниз я. ЯтIани
республикадин агъзурралди агьалийриз и кардикай тамамдаказ хабар авач,
абуру виликамаз къайгъу чIугунач, гьазурвал акунач. Идан нетижада алай
йисан 14-октябрдилай кьулухъ гзаф инсанар телевиденидикай тамамдаказ
магьрум хьун мумкин я.

ИкI тахьун патал вуч ийизва? Сифте нубатда, им республикадин агьалияр
гъавурда тунилай гзаф аслу жеда. И кар патал Дагъустан Республикадин
информациядин, алакъадин ва массовый коммуникацийрин министерстводи,
информациядин хатасузвилин ва алакъадин управлениди, РТРС-дин Дагъустан
Республикада авай филиалди муниципалитетрал, кIвалба-кIвал ахтармишун
таъминарна, гъавурда твадай чарар паюн, чкайрин телеканалрай инсанрив
малуматар агакьарун, инсанар кIватI жезвай чкайра рекламадин банерар
тайинарун, школайра диде-бубайрин собранийрал месэладикай рахун
тапшурмишнава. Идалайни гъейри, и кардал волонтерар желбнава, лазим
чкайрал физ, инсанриз куьмек гудайвал.

Къейд ийиз кIанзава, инсанар гъавурда тунин кIвалахдай Дагъустан
Россиядин Федерациядин сифтегьан 10 региондин арада ава, амма
гьазурлухвилин жигьетдай эхиримжибурук ква, 140-далай артух хуьрера
къенин йикъалди 6000 хсуси майишат рекъемрин сигнал кьадай мумкинвал
авачир мулкарал ала. Сулейман-Стальский райондай ихьтин мулкарал алай
чкайрик Чуьхверхуьр акатзава. И хуьре 176 хсуси майишат (кIвал) ава ва 898
кас агьалияр яшамиш жезва.

Рекъемрин сигнал кьадай мумкинвал авачир мулкарал алай чкайра яшамиш
жезвай агьалийри (гьабурукай яз Чуьхверхуьруьн агьалийрини) спутникдин
сигнал кьазвай антеннаяр («тарелкаяр») маса къачун чарасуз я. «Тарелкаяр»
Кьасумхуьрел алай «Техноком» туьквендай маса къачуз жеда.

Гаф кватай чкадал лугьуз кIанзава хьи, «Спутниковое ТВ МТС», «НТВ»,
«Триколор» ва маса операторар рекъемрин телевидение ишлемишдай
мумкинвал гудай махсус комплектар жезмай кьван ужуз къиметдай (4000-
5000 манатдай) маса гузва, Россиядин коммуникацийрин ва алакъадин
министерстводи теклифнавай законопроектдин бинедаллаз, сад ва кьвед лагьай
мультикомплексдик акатзавай 20 каналдин сигнал абонентвилин гьакъи къачун
тавуна агакьариз гьазур я.

Рекъемрин технологияр кардик кутунин нетижада алатай йисан эхирра
уьлкведин 98 процент агьалийриз сад ва кьвед лагьай мультиплексдик
акатзавай 20 каналдиз килигдай мумкинвал хьана.

Дагъустан Республика тамамдаказ рекъемрин телевиденидал элячIунихъ
галаз алакъалу яз агьалийрин патай суаларни арадал къвезва. Суалар авай
чарар «Куьредин хабарар» газетдин редакциядизни къвезва. Чун агъадихъ
гьа суалриз жавабар гуз алахъда.

Аналогдин телевидение хкудуни низ таъсирда? Сифтени-сифте месэла
яргъал (рекъемрин сеть тухуз четин ва мумкин тушир) чкайра авай ксариз
талукь я. Кьвед лагьай чкадал 2013-йис алукьдалди акъуднавай телевизорар
ишлемишзавайбур ала – абурун иесияр телесигнал кьун патал махсус тадарак
– приставка маса къачуниз (абурни Кьасумхуьрел алай «Техноком» туьквенда
ава) мажбур жеда. Адан агъа кIанин къимет алай вахтунда 800-1000 манат я.
2013-йисалай кьулухъ акъуднавай телевизорар ишлемишзавай ксариз гьамни
лазим жедач, алай аямдин телеприемникра талукь тир декодеталар авазва.

Алава тадаракар маса къачун лазим яни, тушни гьикI чирда? Эгер «Сад
лагьай канал», «Россия 1», «НТВ», «Рен-ТВ», «СТС» каналрин логотиприн
патав (экрандал абурун тIварар кхьенвай чкайрал» «А» гьарф алатIа, куьне
аналогдин вещание ишлемишзава. Эгер и гьарф цIийиз маса къачунвай (2013-
йисалай кьулухъ) телевизордин экрандал алатIа, куьне телевизор рекъемрин
къайдада кIвалахдайвал туькIуьрна кIанда (пультунин куьмекдалди).
Винидихъ чпин тIварар кьунвай каналрин цифровой жуьрейра «А» гьарф
ишлемишзавач.

Экрандал «А» гьарф алатIа, вуч авуна кIанзава? Ихьтин дуьшуьшра
сифтени-сифте телевизордин настройкайра цифровой сигнал кьадай
мумкинвал авани-авачни ахтармишна кIанда. Эгер телевизорди лазим сигнал
кьазвачтIа, цIийи телевизор, я тахьайтIа цифровой приставка къачун лазим
жеда. Цифровой программайриз килигун патал DVB-Т2 стандартдин
телевизор къачун ва я куьгьне телевизор махсус приставкадин куьмекдалди
галкIурун герек жеда. Эгер 2019-йисан 14-октябрдалди цIийи жуьредин
тадаракар маса къачун тавуртIа, куьгьне жуьредин аналогдин телевизор авай
ксар федеральный каналрикай михьиз магьрум жеда.

Гьихьтин каналар акатзава кьве мультиплексдик? Рекъемрин телевиденидал
элячIайдалай кьулухъ агьалийривай пулсуздаказ килигиз жедай каналдин кьве
мультиплекс агъадихъ галай каналрикай ибарат я: «Сад лагьай канал», «Россия
1», «Матч». «НТВ», «Пятый», «Россия Культура», «Россия 24», «Карусель»,
«ОТР», «ТВЦ», «Рен-ТВ», «СПАС», «СТС», «Домашний», «ТВ-3»,
«Пятница», «Звезда», «Мир», «Муз-Тв».

Цифровой жуьредин телевиденидал элячIунихъ ва цIийи жуьредин
тадаракар ишлемишунихъ галаз алакъалу вири суалриз жавабар «РТРС»
ФГУП-дин федеральный «Кузвай линиядиз» 8-800-220-20-02 нумрадай зенг
авуна, я тахьайтIа, rtrs.ru сайтдай, гьакIни Дагъустандин МФЦ-рин филиалрай
жагъуриз жеда. РТРС-дин Дагъустан Республикада авай филиалдин
куьмекдалди къуллугъдин нумрадини – 8 (722) 55-27-27 – суткадин кьиляй-
кьилиз кIвалахзава.

                                                                                       Хазран Кьасумов

Важиблу месэла Агьалийрин кьилдин категорияр
яшайишдин кIвалералди таъмина-
рунин кардиз куьмек гуникай

И важиблу мес эладай чна
райадминис трациядин архи-
тектурадин, эцигунрин ва ЖКХ-
дин отделдин начальник Али-
сенов Виталий Играмудинови-
чахъ галаз суьгьбет авуна.

- Малум тирвал, алай йисан 22-
майдиз Дагъустан Республи-
кадин Гьукуматди 112-нум-
радик кваз акъудай къарардин
бинедаллаз агьалийрин кьилдин
категорияр яшайишдин кIва-
лералди таъминарунин кардиз
куьме к гунин жигье тдай
субсидияр чара авунин Къайда
тестикьарнава. И Къайдадикай
ва адан асул макьсаддикай
суьгьбет авунайтIа кIанзавай чаз.

- И Къайда Дагъустан Респуб-
ликадин 2016-йисан 25-декабрдиз
93-нумрадик кваз  акъудай «О
рес публиканс ком бюджете
Республики Дагестан на 2019 год
и на плановый период 2020 и 2021
годов» Закондихъ галаз  кьа-
дайвал туькIуьрнавайди я. Адан
макьс адни Дагъус тан Рес -
публикадин Гьукуматди 2014-
йис ан 22-декабрдиз 661-
нумрадик кваз  тестикьарнавай
«Развитие жилищного строи-
тельс тва в РД» къарардин
бинедаллаз Дагъустан Респуб-
ликадин государс тводин
программадин мярекатар
уьмуьрдиз куьчуьрмишун я.
Яни РФ-дин ватандашар тир 1-
группадин инвалидриз ва
инвалид-аялар авай хизанриз ДР-

дин республикадин бюджетдин
такьатрин гьисабдай ипотечный
кредит (займ) къачудайла

сифтегьан взнос  гун патал ва я
Дагъустан Республикада кIвалер
гунин ва къачунин икьрардин
(договордин) тайин пай гун
патал.

Субсидияр талукь тир финан-
совый йис патал векилвалзавай
органдиз рес публикадин
бюджетдин гьакъиндай тайи-
нарнавайвал, бюджетдин ахъайз-
авай такьатрин гьисабдай гузва.

Субс идияр яшайишдин
кIвалер къачун патал анжах
Дагъус тан Рес публикадин
сергьятда ишлемишиз жеда.

Субсидияр гунин ва тагунин
шартIар гзаф ава.

Субсидияр къачудай ихтияр
ава:

а) Дагъустан Республикадин
территорияда яшамиш жезвай
агьалийриз;

б) эменнидин с ифтегьан
базардал яшайишдин дарамат
къачун патал икьрар кутIуннавай
ва я кредитдин организациядихъ
галаз  ипотечный яшайишдин
кредитдин (займдин) икьрар
кутIуннавайбуруз;

в)  виликдай Росс иядин Фе-
дерациядин бюджетдин къу-
рулушдин бюджетдин такьатрин
гьисабдай яшайишдин шартIар
хъс анарунин патахъай куьмек
къачуз тахьайбуруз;

г) субсидияр къачун патал арза
гайидалай гуьгъуьнин 5 йис ан
къене ада къас туналди яша-
йишдин шартIар чIур хьунал
гъунин гьерекатар тавунваз
хьайитIа;

д) Дагъустан Республикадин
яшайишдин фондунай соци-
альный буржунин икьрардалди
яшайишдин кIвалер къачун патал
с убсидияр ишлемишунин
ихтияр гайибуруз ва икI мад.

И месэладай генани гегьенш
справкаяр къачун патал хабарар
кьаз чкадал чи идарадиз къвез
жеда.

Суьгьбетдай чухсагъул.
                             А. Камилов.

Гуьруьшмишвилер

Райондин важиблу объектрал мугьман хьана
6-августдиз ДР-дин Кьилин ва

Гьукуматдин Администрациядин
Руководителдин 1-заместитель
Нюс рет Омаров «Сардаркент-
Даркуш-Казмаляр» групповой
водопроводдин ва Кьасумхуьрел
школадин эцигунар кьиле физвай
объектрал фена, гьакIни «Стальские
сады» инвестиционный майдандал ва
«Мевер» минеральный хъвадай ятар
акъудзавай заводдиз мугьман хьана.

И гуьруьшда райондин Кьил
Нариман Абдулмуталибова, депу-
татрин райондин Собранидин
председатель Штибег Мегьамед-
ханова ва райадминистрациядин
жавабдар къуллугъчийри ишти-
ракна.

Сифтедай делегация очистной
тадаракдал аваданламишунин
кIвалахар кьиле тухузвай
«Сардаркент-Даркуш-Казмаляр»
групповой водопроводдал фена.
Район яшайишдинни экономикадин
жигьетдай вилик тухунин карда и
проект важиблуди я.  Адавай
райондин агьалийрин 90 процент
хъвадай михьи целди таъминариз
жезва. Эхиримжи йисара и объектдал
Чирагъ вацIай с а секундда 3,7
кубометр яд гудай водозаборный
узел эцигна ва кардик кутунва.
ГьакIни 3,5 километрдиз яд гъидай
къанал эцигнава, 7 километрдилай
виниз мензилдиз чIехи диаметрдин
ПВХ-дин водовод тухванва, алай
аямдин очистной тадарак эцигнава.
Цин линия 6 хуьруьв агакьнава.

Алай йисуз хъвадай цин линия
Эминхуьруьн сергьятдал кьван
агакьда ва райондин 25 агъзурдалай
виниз агьалияр михьи хъвадай целди
таъмин жеда. И объект къведай йисуз
ишлемишиз вахкун фикирдиз

къачунва. Алай вахтунда анал къир
цунин ва аваданламишунин маса
кIвалахар кьиле тухун давамарзава.

Нюсрет Омаров агьалияр хъвадай

михьи целди таъминарун патал
тухузвай кIвалахрин вири паярихъ
галаз мукьувай таниш хьана.

«-  И объект 1-категориядик
акатзава, агьалияр хъвадай целди
таъминарунин жигьетдай ам
республикада чIехибурукай сад я.
ГьакI хьайила кIвалахар кьиле
тухунин план-графикдал, ахъайзавай
такьатрин гьис абдай тухузвай
кIвалахар тайинарнавай вахтара
акьалтIарунал амал авун герек я», -
лагьана ада. Адан теклифрин тереф
райондин Кьил Нариман Абдул-
муталибовани хвена ва и объект
республикадин Кьилин гуьзчивилик
квайди къейдна.

Гуьгъуьнлай Нариман Абдул-
муталибов ва Нюсрет Омаров
Кьасумхуьрел 150 аялди кIелдай
чкаяр аваз эцигзавай школадин
дараматдал ва са миллиард манатдин
сметадин къимет аваз Вини СтIалдал

кардик кутазвай «Стальские сады»
проект уьмуьрдиз кечирмишзавай
гьалдихъ ва «Мевер» заводдин
хъвадай минеральный ятар

акъудунин технологиядин вири
процессрихъ галазни мукьувай
таниш хьана. Кьилди къачуртIа,
Нариман Абдулмуталибова анал
Нюсрет Омаровавай «Стальские
сады» проектдиз ДР-дин Прио-
ритетный Проектдин статус  гун
патахъай теклиф республикадин
Кьилел агакьарун тIалабна.

Эхирдай райондин Кьил Нариман
Абдулмуталибова ДР-дин Кьилин ва
Гьукуматдин Администрациядин
Руководителдин 1-заместитель
Нюсрет Омароваз райондиз мугьман
хьунай чухс агъул лагьана ва
райондин агьалийрин вилик
акъвазнавай месэлаяр гьялун патал
республикадин структурайрин патай
куьмек жедайдахъ кIевелай инан-
мишвал авуна.

Нюсрет Омаров чи районда кьиле
тухузвай кIвалахрилай рази яз
хъфена.

       Гьазурайди – А. Камилов.

          Памятка телезрителю
С 1 января 2019 года Республика Дагестан переходит на цифровое

эфирное телевидение.
Цифровое эфирное телевизионное вещание позволяет существенно

повысить качество изображения и звука, расширить число доступных
нас елению телеканалов, экономить частотный ресурс , а также
предоставляет возможность развития новых современных услуг.

Преимущес тво цифрового эфирного телевидения перед
предложениями коммерческих операторов - отсутствие абонентской
платы за основные обязательные общедоступные каналы первого и
второго мультиплексов.

Как подключиться к эфирному цифровому телевидению?
Подключение оборудования для просмотра цифрового эфирного

телевидения не занимает много времени и не требует специальных
навыков и знаний. Для приема ЦЭТВ на новом телевизоре с поддержкой
стандарта DVB-T2 нужна лишь антенна ДМВ диапазона. Для старого
аналогового телевизора, кроме антенны, нужна специальная приставка
(SetTopBox, STB, или просто «цифровая приставка»).

Как узнать, нужно ли мне дополнительное оборудование?
Если рядом с логотипом аналоговых версий телеканалов «Первый

канал», «Россия 1», НТВ, 5 Канал, Рен-ТВ и СТС вы видите литеру «А»
значит, вы смотрите режим аналогового вещания, либо пользуетесь
новым телевизором, не переключенным в режим приема цифрового
сигнала.

В цифровой версии указанных каналов литера отсутствует.
Если вы увидели на экране литеру «А».
Проверьте в нас тройках вашего телевизора, доступен ли прием

цифрового сигнала.
- Если ваш телевизор не принимает цифровой сигнал, до января

2019 г. рассмотрите возможность приобретения нового телевизора или
цифровой телеприставки. Для просмотра цифровых программ
потребуется телевизор формата DVB-T2 или адаптация с тарого
телевизора посредством цифровой приставки.  Владельцы старых
аналоговых телевизоров, которые не приобретут новое оборудование
до января 2019 г., потеряют возможность с мотреть федеральные
телеканалы.

По любым вопрос ам,  кас ающимс я пользовательс кого
оборудования, обращайтесь в федеральную «горячую линию» ФГУП
«РТРС» по телефону: 8-800-220-20-02 или на информационный
интернет-портал ФГУП «РТРС» по адресу: rtrs .ru, а также во все
филиалы МФЦ Ресггублики Дагестан.

Номер оперативной службы филиала РТРС в Республике Дагестан,
работающей в круглосуточном режиме: 8 (722) 55 27 27.

Способы подключения к цифровому эфирному телевидению

Шаг 1. Отключите электропитание телевизора.
Шаг 2. Подключите антенный кабель к

антенному входу цифрового телевизора.
Шаг 3. Подключите электропитание и включите

телевизор.
Шаг 4. Зайдите в соответствующий раздел меню

нас троек телевизора и активируйте работу
цифрового тюнера.

Шаг 5. Произведите автоматический поиск
программ,  ис пользуя инс трукцию по
эксплуатации. Можно выполнить ручной поиск
каналов. В этом случае необходимо ввести номер
канала или частоту.

Шаг 1. Отключите электропитание телевизора.
Шаг 2. Подключите антенный кабель к антенному входу

цифровой приставки. Подключите видео- и аудио кабель
к соответствующим разъемам на телевизоре и цифровой
приставке. Качество изображения будет выше при
подключении приставки к телевизору кабелем HDMI.

Шаг 3. Подключите электропитание и включите
телевизор.

Шаг 4.  В меню выберите требуемый источник
входного сигнала: HDMI, AV, SCART и др.

Шаг 5. Произведите автоматический поиск цифровых
телевизионных программ, используя инструкцию по
эксплуатации. Можно выполнить ручной поиск. В этом
случае необходимо ввести номер канала или частоту.

Как   бесплатно   подключить   и
настроить  цифровое  телевидение
на телевизоре со  встроенным
тюнером DVB-T2?

Как подключить цифровое телевидение
с помощью цифровой приставки?

Садуллаеврин хизандиз чухсагъул лугьузва

Эхиримжи вахтара чи СтIал
Сулейманан тIварунихъ галай
районда кьилин везифайрикай
сад яз рекьер, куьчеяр ва
инсанриз ял ядай чкаяр
туькIуьрун хьанва. Гьа и карда
меценатри чпивай жедай
куьмекарни гузва.

Кьасумхуьрел яшамиш
жезвай Садуллаеврин хизанди
Къазимегьамедован тIварунихъ
галай переулокда ва сурарин
къене пата авай рекьера асфальт
цана куьтягьзава ва сурариз
цIийи ракьун жугъун авуна,
цIийи варарни кутуна.

И мергьеметлу крарай
Кьасумхуьруьн жемятди
Садуллаеврин хизандиз

чухсагъул ва «Аллагь рази
хьурай» лугьузва.

                                  (чи корр.)

Абдуразакьаз чухсагъулКурхуьрелай тир Абдуразакь
Абдуразакьов хуьруьнвийриз
масадан дердиникай хабар
кьадай, хуьруьн жемятдин
къайгъуйра авай, баркаллу
кIвалахар ийидай кас яз чида.

Мукьвал йикъара А.
Абдуразакьова вичин
усадьбадин кьилихъ буругъ яна,
хъвадай яд акъудна. И цикай

Самурскийдин, Буйнакскийдин,
Пушкинан тIварарихъ галай
куьчейра яшамиш жезвай 16
хизанди менфят къачузва.
Буругъ ягъай чкадилай кIвалериз
яд тухунин карда хуьруьнвияр
тир Альберта, Амура, Оттелоди,

Тарзана, Сефербега, Давида ва
масабуру гьакъисагъвилелди
зегьмет чIугуна.

Баркаллу кIвалахдай А.
Абдуразакьоваз хуьруьнвийри
чухсагъул лугьузва.

                   Райсудин Набиев

Терроризмдиз – ваъ! Дагъустандин аялар терроризмдиз акси я

«Дагъустандин аялар тер-
роризмдиз акси я»  лишандик
кваз Зизикрин хуьруьн биб-
лиотекада  хабардарвилин сят
кьиле  тухвана. И мярекатдин
тешкилатчи тир хуьруьн
библиотекадин заведующий
Гуьлше Мегьамедовади биб-

лиотекадин кIелчийриз тер-
роризмдин макьсаддикай, ам
арадал атунин тарихдикай,
себебрикай, теракт хьайила жув
дуьз тухунин къайдайрикай
суьгьбет авуна.

И гуьруьшмишвилин вахтунда
хуьруьн школада кIелзавай аялри

террористрихъ галаз женг
тухудайла кьегьалвилелди телеф
хьайи Россиядин Игитар тир
Зайнудин Батманован, Радим
Халикьован, Мегьамед Нур-
багандован тIварар рикIел хкана,
ватанпересвилин шиирар  кIелна.

                                  (чи корр.)


